
ԱՄՓՈՓԱԹԵՐԹ
 «Հայաստանի Հանրապետության Երևան քաղաքի Շենգավիթ վարչական շրջանի «Աշխատանքի» հրապարակում` քաղաքացիների սեփականությունը հանդիսացող հողամասերի նկատմամբ հանրության գերակա շահ ճանաչելու մասին»  Հայաստանի Հանրապետության կառավարության որոշման նախագծի վերաբերյալ
առաջարկությունների և դիտողությունների

	1. ՀՀ ֆինանսների նախարարություն
	23.06.2023

	
	01/11-1/12376-2023

	Նախագծի 4-րդ կետի 2-րդ և 3-րդ ենթակետերով նախատեսվում է բացառիկ` հանրության գերակա շահ ճանաչված սեփականության նկատմամբ գույքային իրավունքների ու սահմանափակումների պետական գրանցման և գույքի անկախ գնահատող կազմակերպության միջոցով ճշտված փոխհատուցման ենթակա գումարների հատկացումն ապահովել Հայաստանի Հանրապետության 2023 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի միջոցների հաշվին:
Հաշվի առնելով վերջինիս ծանրաբեռնվածությունը շրջանառվող որոշումների նախագծերով և սահմանափակումներով՝ առաջարկում ենք ներկա փուլում զերծ մնալ Հայաստանի Հանրապետության պետական բյուջեի վրա լրացուցիչ ծախսեր նախատեսող նախաձեռնություններից և առաջարկում Նախագիծը խմբագրել՝ վերոնշյալ կետերով հատկացումներն ապահովելով պետական բյուջեով Հայաստանի Հանրապետության կրթության, գիտության, մշակույթի և սպորտի նախարարությանը նախատեսված միջոցների  հաշվին։ 

	Ընդունվել է ի գիտություն։

	2. ՀՀ քաղաքաշինության կոմիտե
	19․06․2023

	
	01/11.4/7638-2023

	 ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկում է որոշման նախագծին որպես «Հավելված» կցել նաև հատակագիծ-սխեմա՝ նշված հողամասերի տեղանշմամբ. ինչը հնարավորություն կտա մրցույթի մասնակիցներին ապահովելու Արա Հարությունյանի «Փառք աշխատանքին» («Բանվորի արձան») քանդակի անխոչընդոտ տեղադրումը և դրա պատմական միջավայրի վերականգնումը: 
Միաժամանակ հայտնում ենք, որ մրցույթի աշխատանքները համակարգող հանձնաժողովի հետագա քննարկումների ընթացքում վերանայվել է տեղադիրքը՝ ընտրելով մետրոյի «Գործարանային» կայարանի մուտքային հրապարակի, նախասրահի և կառամատույցի հատվածները:

	Ընդունվել է ի գիտություն։
Սխեմանները կցված են։

	3. ՀՀ տարածքային կառավարման և ենթակառուցվածքների նախարարություն
	19․06․2023

	
	ԳՍ//18066-2023

	ՀՀ կառավարության որոշման նախագծի վերաբերյալ դիտողություններ և առաջարկություններ չկան
	Ընդունվել է ի գիտություն

	
	

	   4. ՀՀ արդարադատության նախարարություն
	06․07․2023

	
	/27.3/32027-2023

	1. «Հայաստանի Հանրապետության Երևան քաղաքի Շենգավիթ վարչական շրջանի «Աշխատանքի» հրապարակում` քաղաքացու և իրավաբանական անձի սեփականությունը հանդիսացող հողամասերի նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 18-րդ հոդվածի կարգավորումները: Նույն դիտարկումը վերաբերում է Նախագծի 1-ին կետին:
Բացի այդ, նախաբանում հղում է կատարվում «Հանրության գերակա շահերի ապահովման նպատակով սեփականության օտարման մասին» օրենքի 4-րդ հոդվածին, որի 2-րդ մասով սահմանված են այն նպատակները, որոնք կարող է հետապնդել հանրային գերակա շահը, ուստի առաջարկում ենք հստակ նշել 2-րդ մասի այն կետը, որի նպատակը հետապնդվում է սույն Նախագծով: 
2. Նախագծի 1-ին կետի համաձայն՝ Հայաստանի Հանրապետության Երևան քաղաքի Շենգավիթ վարչական շրջանի սահմաններում գտնվող քաղաքացու և իրավաբանական անձի սեփականությունը հանդիսացող՝ 01-011-0388-0036, 01-011-0388-0038,  01-011-0388-0032, 01-011-0388-0122, 01-011-1525-0004, 01-011-0388-0033, 01-011-0390-0044 կադաստրային ծածկագրերով հողամասերի և շինությունների նկատմամբ համաձայն` հավելվածի «Հանրության գերակա շահերի ապահովման նպատակով սեփականության օտարման մասին» Հայաստանի Հանրապետության օրենքով սահմանված կարգով ճանաչել հանրության գերակա շահ:
Միաժամանակ, Նախագծի Հավելված 1-ի աղյուսակի 6-րդ և 7-րդ կետերի համաձայն՝ 01-011-0388-0033 և 01-011-0390-0044 կադաստրային ծածկագրերով հողամասերը հանդիսանում են համայնքային սեփականություն, իսկ 01-011-1525-0004 կադաստրային ծածկագրով հողամասի սեփականատեր է հանդիսանում Հայաստանի Հանրապետության տրանսպորտի նախարարության գործարանային կայարանային կոմպլեքսը:
Նշվածը հաշվի առնելով՝ անհրաժեշտ է Նախագծի և հավելվածի վերնագրերում և ամբողջ տեքստում «քաղաքացու և իրավաբանական անձի սեփականությունը հանդիսացող» ձևակերպումը խմբագրել:
Բացի այդ, հաշվի առնելով այն հանգամանքը, որ քաղաքացի սեփականատերերը մի քանիսն են՝ անհրաժեշտ է Նախագծի վերնագրում և ամբողջ տեքստում «քաղաքացու» բառը փոխարինել «քաղաքացիների» բառով:
3. Նախագծի 1-ին կետում կիրառվում է «Հայաստանի Հանրապետության Երևան քաղաքի Շենգավիթ վարչական շրջանի սահմաններում գտնվող» ձևակերպումը, 2-րդ կետում՝ «Հայաստանի Հանրապետության Երևան քաղաքի Շենգավիթ վարչական շրջանի «Աշխատանքի» հրապարակում» ձևակերպումը, իսկ Հավելվածի վերնագրում՝ «ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐՈՒՄ» ձևակերպումը: 
Օրենքի 15-րդ հոդվածի 2-րդ մասի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
Նշվածը հաշվի առնելով՝ անհրաժեշտ է Նախագծի 1-ին, 2-րդ կետերում և Հավելվածի վերնագրում կիրառվող ձևակերպումները համապատասխանեցնել միմյանց:
4. Նախագծի 1-ին կետի «համաձայն՝» բառն անհրաժեշտ է փոխարինել «համաձայն» բառով:
5. Նախագծի 1-ին կետում կիրառվում է «հողամասերի և շինությունների» եզրույթը, 2-րդ կետում՝ «հողամասերի (այսուհետ՝ գույք)» եզրույթը, 2-րդ կետի 1-ին ենթակետում՝ «տարածքների» եզրույթը, 2-րդ կետի 1-ին ենթակետի ա. պարբերությունում՝ «տարածքների տարածքի» եզրույթը, իսկ 2-րդ կետի 1-ին ենթակետի դ. պարբերությունում «հողամասի» եզրույթը: Սույն դեպքում՝ հիմք ընդունելով Օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Նախագծում վերոհիշյալ եզրույթները վերանայել: 
6. Նախագծի 3-րդ կետի 4-րդ ենթակետի «որոշմամբ սահմանված կարգով և որոշմամբ սահմանված նկարագրության արձանագրության օրինակելի ձևով՝ որոշումն» բառերն առաջարկում ենք փոխարինել «որոշման Հավելված 2-ով սահմանված կարգով և նույն որոշման Հավելված 3-ով սահմանված նկարագրության արձանագրության օրինակելի ձևով՝ սույն որոշումն» բառերով:
7. Նախագծի 4-րդ կետի 1-ին ենթակետի «սեփականատիրոջը» բառն անհրաժեշտ է փոխարինել «սեփականատերերին» բառով:
8. Նախագծի 4-րդ կետի 3-րդ ենթակետի «գնահատող» բառն անհրաժեշտ է փոխարինել «գնահատման» բառով՝ հիմք ընդունելով «Գնահատման գործունեության մասին» օրենքում կիրառվող հասկացությունները: 
9. Նախագծի 4-րդ կետի 4-րդ ենթակետի «հողամասի» բառն անհրաժեշտ է փոխարինել «հողամասերի» բառով, «հողի» բառը՝ «հողամասերի» բառով, իսկ «փոխադրելով» բառը՝ «փոփոխելով» բառով:
10. Հավելվածի գլխագրում «Հավելված N 1» բառերն անհրաժեշտ է փոխարինել «Հավելված» բառով՝ հաշվի առնելով Նախագծի 1-ին կետի կարգավորումները:
11. Միևնույն ժամանակ, հիմք ընդունելով Նախագծի կարգավորումներն՝ առաջարկում ենք Նախագծի բնույթը վերանայել և այն ներկայացնել նորմատիվ իրավական ակտի տեսքով: Նշվածից ելնելով, անհրաժեշտ է վերանայել նաև Հավելվածի գլխագիրը:

	Ընդունվել և խմբագրվել է ամբողջությամբ։

	ՀՀ Վարչապետի աշխատակազմի 
տարածքային զարգացման և շրջակա միջավայրի հարցերի վարչություն


	24․07․2023

	
	02/12.10/25153-2023

	 «ՀՀ Երևան քաղաքի Շենգավիթ վարչական շրջանի «Աշխատանքի» հրապարակում` քաղաքացիների և իրավաբանական անձի սեփականությունը հանդիսացող հողամասերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները՝
1. Նախագծի հավելվածում՝ քաղաքացիների և իրավաբանական անձի սեփականությունը հանդիսացող հողամասերի ցանկի 5-րդ տողում նշված է, որ տվյալ սեփականության իրավունքի սուբյեկտ է հանդիսանում ՀՀ Տրանսպորտի նախարարության Գործարանային կայարանային կոմպլեքսը, մինչդեռ  «Կառավարության կառուցվածքի և գործունեության մասին» ՀՀ օրենքի 2-րդ հոդվածով նման նախարարություն առկա չէ:
2. Նախորդ կետում նշված ցանկի 6-րդ և 7-րդ տողերում սեփականության իրավունքի սուբյեկտներում նշված է «համայնքային ըստ քարտեզի»: Անհրաժեշտ է հստակեցնել հողամասի սեփականության ձևը, քանի որ վերջիններիս պետական սեփականության լինելու դեպքում հանրության գերակա շահ ճանաչելու անհրաժեշտությունը բացակայելու է: Միաժամանակ, անհրաժեշտ է ներկայացնել լրացուցիչ հիմնավորում վերոնշյալի վերաբերյալ՝ հաշվի առնելով, որ Նախագծի 1-ին կետի համաձայն նախատեսվում է հանրության գերակա շահ ճանաչել քաղաքացիների և իրավաբանական անձի սեփականությունը հանդիսացող հողամասերը: 
3. Անհրաժեշտ է Նախագիծը համաձայնեցնել Կադաստրի կոմիտեի և Երևանի քաղաքապետարանի հետ:
4. Առաջարկում ենք նաև շտկել Նախագծի, ինչպես նաև Նախագծի հիմնավորման մեջ առկա տեխնիկական թերությունները:
	Ընդունվել է։

	ՀՀ կադաստրի կոմիտե
	24․07․2023

ՍԹ/10112-2023



	««ՀՀ Երևան քաղաքի Շենգավիթ վարչական շրջանի «Աշխատանքի» հրապարակում` քաղաքացիների և իրավաբանական անձի սեփականությունը հանդիսացող հողամասերի նկատմամբ հանրության գերակա շահ ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունենք:
Միաժամանակ տեղեկացնում ենք, որ Նախագծում նշված, հանրության գերակա շահ ճանաչվող, Երևան քաղաքի Շենգավիթ վարչական շրջանի «Աշխատանքի» հրապարակի սահմաններում գտնվող, քաղաքացիների և իրավաբանական անձի սեփականությունը հանդիսացող հողամասերի ցանկում ընդգրկված 01-011-0388-0032 և 01-011-0388-0122 կադաստրային ծածկագրերով հողամասերը, համաձայն ՀՀ կառավարության 2009 թվականի դեկտեմբերի 24-ի «Հայաստանի Հանրապետության Երևանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1517-Ն որոշման, բնակավայրերի ընդհանուր օգտագործման հողամասեր են, իսկ 01-011-1525-0004 կադաստրային ծածկագրով հողամասը անհատույց օգտագործման իրավունքով գրանցված է «Կարեն Դեմիրճյանի անվան Երևանի մետրոպոլիտեն» ՓԲԸ-ի անվամբ:

	Ընդունվել է ի գիտություն։

	Երևանի քաղաքապետարան
	01/137563-23

31․07․2023

	Ներկայացված «Հայաստանի Հանրապետության Երևան քաղաքի Շենգավիթ վարչական շրջանի «Աշխատանքի» հրապարակում՝ քաղաքացիների և իրավաբանական անձի սեփականությունը հանդիսացող հողամասերի նկատմամբ հանրության գերակա շահ ճանաչելու մասին» Հայաստանի Հանրապետության կառավարության որոշման նախագիծն (այսուհետ՝ Նախագիծ) առնչվում է Երևանի քաղաքապետարանին և դրանով առաջարկվող կարգավորումները լրացուցիչ քննարկման կարիք ունեն՝ հայտնում ենք, որ Նախագիծն անհրաժեշտ է քննարկել աշխատանքային կարգով: 

	Ընդունվել է ի գիտություն։



